
«Арландардың» алапат айқасы

    WSB бүкіләлемдік бокс сериясының жартылай финалына өз тобында бірінші орын алған «Лос Анжелес матадорс», «Париж Юнайтед», «Баку оттары» клубтарымен қатар екінші орын алған командалардың  арасындағы  ең жоғарғы нәтиже көрсеткен «Астана арландары» да жартылай финалда жұдырықтасуға мүмкіндік алған болатын. Жеребеге  сай «Астана арландары» - «Лос Анжелес матадорс» және «Баку оттары» - «Париж Юнайтед» командалары кездесті.

    Өткен сенбіде елорда жұртшылығы  «Дәулет» спорт кешеніндегі керемет бокс кешіне куә болып қайтты. «Астана арландары» клубы бұл кездесуін «Лос Анжелес матадорсқа» қарсы өткізді. Кешке АИБА президенті Чинг Куо-Ву мен Қазақстан бокс федерациясының президенті Тимур Құлыбаев қатысты. Сондай-ақ көпке танымал «Ұлытау» тобы да өз өнерлерін паш етті.

    Енді боксқа келктін болсақ, 54 кг. салмақ дәрежесінде Миржан Рахымжанов пен Роши Уоррен кездесті. Тең жағдайда өткен бәсекенің тек соңғы бөлігінде ширақ қимылдаған тәжірибелі Роши ұпай саны бойынша ғана жеңді. С.Сейфуллин атындағы Қазақ агротехникалық университетінің түлегі 61 кг. салмақта Мерей Ақшалов  Эвертон Лопестен өзінің мықты екенін дәлелдеді.  
